
Ami hakarak hato’o ami nia apresiasaun sinseru ba ekipa Gabinete Sekretáriu Estadu Floresta no
funsionariu/a hotu Diresaun Jerál Floresta, ba sira-nia esforsu dedikadu hodi organiza no fó apoiu ba
konferénsia ne’e.
Agradese mós ami-nia doadór no parseiru sira ba sira-nia apoiu:

Asian Development Bank (ADB)
PROSIVU, Programa DFAT
Delegasaun Uniaun Europeia ba Timor-Leste
Conservation International (CI) Timor-Leste



Ida-ne'e hanesan konferénsia dahuluk ne'ebé ita organiza iha setór floresta, no ida-ne'e reprezenta
inísiu ba barak tan ne'ebé sei mai. Enkuantu eventu inaugural ida-ne'e kobre tópiku oioin,
konferénsia sira iha futuru sei foka liu ba área prioridade sira atu hakle'an liután ita-nia diskusaun no
orienta asaun pratika sira.

Iha sorin seluk, nu’udar nasaun membru ida husi Organizasaun Koperasaun Floresta Aziátika
(AFoCO) no Fórum Nasoens Unidas Floresta (UNFF), esensiál tebes ba Timor-Leste atu ita-nia
prioridade nasionál sira aliña ho objetivu floresta globál nian. Nune’e, konferénsia ida-ne'e mós halo
parte iha esforsu ne'ebá, hodi ajuda ita hametin ita nia estratéjia no asaun sira hodi apoiu ba
dezenvolvimentu nasionál no ajenda globál relasiona ho jestaun floresta sustentável no asaun
klimátika.

Ikus liu, ha’u hakarak hato’o ha’u-nia agradesimentu kle’an ba Banku Dezenvolvimentu Aziátiku
(ADB), programa PROSIVU husi DFAT, Uniaun Europeia, no Konservasaun Internasionál Timor-Leste
(CI-TL) ba apoiu. Ha’u mós agradese ba pesoál dedikadu sira hotu husi Diresaun Jerál Floresta
(DGF) - Sekretariu Estadu Floresta (SEF), ne’ebé hatudu ona kompromisu no servisu di’ak iha ekipa
hodi realiza eventu ida-ne’e sai susesu.

Hamutuk, ita foti pasu konkretu hodi hametin dezenvolvimentu floresta sustentável iha Timor-Leste.

Prefásiu
    a'u kontente hodi aprezenta Rezultadu Relatóriu husi
Konferénsia Nasionál Floresta, ne'ebé hala'o iha loron
18  fulan Jullu tinan 2025, ho tema “Diversifikasaun
Ekonómia liu husi Setór Floresta”, iha Centro de
Convenções de Dili.

Setor floresta hanesan prioridade ida tuir Programa IX
Governu Konstitusionál, ne’ebé lidera husi Sekretariu
Estadu Floresta (SEF) iha Ministériu Agrikultura, Pekuária,
Peskas no Floresta (MAPPF) nia okos.  Konferénsia ida-
ne’e marka pasu importante ida ba Timor-Leste wainhira
atu esplora potensiál husi ita-nia rekursu floresta sira,
hamenus dependénsia ba mina no gás, no kria
oportunidade foun ne’ebé nia abut iha ita-nia rai, ema, no
kultura.

Eng. Fernandino Vieira da Costa, S.Hut.
Secretário de Estado das Florestas

SUMÁRIU EZEKUTIVU

Konferénsia Nasionál Floresta 2025,
ne’ebé hala’o iha 18 Jullu 2025 iha Dili,
halibur partisipante hamutuk 482 husi
governu, akademia, ONG, setór privadu,
parseiru dezenvolvimentu, no grupu
juventude sira hodi esplora tema
“Diversifika Ekonomia liu husi Setór
Floresta.” Eventu ne’e ho objetivu atu
hasa’e konxiénsia kona-ba papél floresta
nian iha diversifikasaun ekonómika, fahe
esperiensia prátika ne’ebé di’ak liu, identifika
dezafiu no oportunidade lokál sira, no
promove kolaborasaun entre setór sira.

Bazeia ba programa IX Governu  
konstitusionál, Timor-Leste nia ai-laran
kobre maizumenus 50% husi territóriu mak
sentrál ba konservasaun biodiversidade,
reziliensia klimátika no meiu moris rurál sira.
Oportunidade sira ne'ebé identifika ona
inklui agroflorestal, produtu floresta naun-
madeira (hanesan bambu, bani-been, no
lacifer lacca ka kutu lak), produsaun floresta
madeira ho valór aas (hanesan Ai-kameli, ai-
teka, Ai-samtuku, nsst), eko-turizmu, no
merkadu kréditu karbonu. Modelu
internasionál husi nasaun Laos, Vietnam, no
Nova Zelandia hatudu dalan ba floresta
komunitária, manufatura ho valór adisionál
no turizmu sustentavel.

Dezafiu prinsipál sira ne'ebé destaka maka
burokrasia kompleksu ba lisensa sira,
kompetisaun la justu husi importasaun sira,
regulamentu sira ne'ebé sobrepoin malu  

(overlap), investimentu limitadu, falta
sertifikasaun ba esportasaun sira (ezemplu,
kafé), envolvimentu juventude ne'ebé la
sufisiente, no infraestrutura ne'ebé ladún
dezenvolve iha área protejida sira.
  
Rekomendasaun xave sira inklui:

Polítika & Governasaun: Harmoniza
enkuadramentu legál sira, aplika lei ba
protesaun no kolleita ai-kameli ho
sustentável, dezenvolve polítika merkadu
karbonu no eko-turizmu nian, no hadi'a
sistema lisensiamentu sira.

Dezenvolvimentu Ekonómiku: Investe iha
empreza sira bazeia ba floresta, promove
agrofloresta, adapta modelu parseria
Públiku-Privadu-Komunidade, no hasa’e
asesu ba merkadu ho sertifikasaun.

Hasa’e Kapasidade: Fornese formasaun
téknika, apoia peskiza no inovasaun, no
fasilita troka koñesimentu rejional no
internasionál.

Envolvimentu Juventude & Komunidade:
Rekoñese no finansia formalmente inisiativa
sira ne'ebé lidera husi foin-sa'e sira

Jerálmente, konferénsia ne’e reforsa katak setór
floresta nu’udar fatuk-inan ida ba
diversifikasaun ekonómika sustentável Timor-
Leste nian no presiza asaun koordenada atu loke
ninia potensiál tomak. 1



Atu proteje nia patrimóniu naturál sira, Timor-Leste liu husi programa Sistema Nasional Area
Protejida (SNAP) identifika ona área protejida hamutuk 46 no parke nasionál. Agora dadaun esforsu
hela hodi submete Parke Nasional Nino Konis Santana (PNNKS) hodi hetan rekoñesimentu husi
UNSECO World Heritage. Fatin sira-ne'e iha potensiál atu apoia komunidade nia moris no kontribui
ba kreximentu ekonómiku sustentável, maski seidauk dezenvolve barak ba objetivu sira-ne'e. Nasaun
ne'e mós iha rekursu floresta madeira no naun-madeira, hanesan ai-kameli, ai-teka, ai-mahoni, ai-
saria, no ai-na, no mós bani-been no Laccifer lacca (kutu lak)—ne'ebé hotu-hotu iha potensiál
signifikativu ba dezenvolvimentu ekonómiku lokál.

INTRODUSAUN
Timor-Leste nu’udar uma ba ekosistema ne’ebé signifikativu
no espésie endémika úniku sira, lokaliza iha rejiaun Wallacea
ne’ebé riku ho biodiversidade. Nasaun ne'e iha estimativa
espésie ai-horis 41,000, besik 70% husi sira-ne'e konsidera
endémiku (Roos et al., 2004; van Welzen et al., 2005). Ninia
paizajen oioin—husi foho no ai-laran to'o ambiente tasi-ibun
—apoia espésie no habitat oioin ne'ebé presiza
konservasaun. Entre sira-ne'e, Santalum album (ai-kameli)
maka partikularmente koñesidu. Ai-kameli Timor-Leste nian
kleur ona hetan valór a’as tanba nia kualidade esepsionál no
importánsia kulturál, ne'ebé halo nia sai hanesan espésie ai-
horis ida ne'ebé ikónika liu iha nasaun, no parte vital ida husi
nia patrimóniu naturál no potensiál floresta sustentável.

Maski iha oportunidade sira-ne’e, setór floresta iha Timor-Leste
sei subdezenvolvidu, no hetan difikuldade tanba investimentu
ne’ebé limitadu, asesu ba merkadu ne’ebé ki’ik, no falta
koñesimentu jerál husi setór públiku no privadu kona-ba ninia
potensiál ekonómiku.

Tuir Programa IX Governu Konstitusionál, setór floresta maka
prioridade xave ida, ne'ebé aliña ho objetivu nasionál ba
diversifikasaun ekonómika, inkluzaun sosiál, no sustentabilidade
ambientál. Atu apoia vizaun ida ne’e, Sekretáriu Estadu Floresta
(SEF) lidera hela esforsu sira atu implementa Planu Investimentu
Floresta (PIF) no esplora merkadu produtu floresta ho valór aas.
Ho apoiu husi Banku Dezenvolvimentu Aziátiku (ADB), governu
dezenvolve daudaun Estratéjia Setór Floresta Timor-Leste periodu
2025–2035, ne’ebé sei sai hanesan roteiru nasionál ba
dezenvolvimentu floresta ne’ebé sustentável. 

Hanesan parte ida husi esforsu bo’ot ida-ne'e, SEF organiza
Konferénsia Nasionál atu halibur reprezentante governu,
akademia, ONG, parseiru dezenvolvimentu, no parte interesada
setór privadu sira atu esplora oportunidade no estratéjia sira hodi
hametin setór floresta nu’udar pilár xave ba dezenvolvimentu
sustentável Timor-Leste nian.

Hasae koñesimentu kona-ba papel setór floresta nian iha
diversifikasaun ekonómika;
Fahe prátika florestál di’ak sira iha nasionál no internasionál;
Identifika dezafiu no oportunidade lokál sira;
Promove planeamentu inkluzivu no kolaborasaun entre setór
sira.

PARTISIPANTE

OBJETIVU

Partisipante hamutuk 482 (F: 139; M:343) mak atende konferénsia
ne’e, reprezenta governu, setór privadu, akademia,
organizasaun naun-governamentál (ONG), parseiru
dezenvolvimentu, no grupu juventude.

reafirma governu nia kompromisu maka'as ba protesaun floresta no husu
atu iha koordenasaun intersetoriál ne'ebé bo’ot liu.

“Ai-laran sira kobre maizumenus 50% husi ita-nia teritóriu no serve
la’ós de’it hanesan protesaun naturál maibé mós hanesan liña moris
ba komunidade rurál sira. Ai-laran sira fornese ai, bani-been, bambu,

ai-moruk, eko-turizmu, no seluk tan. Setór ida-ne’e kaer potensiál
transformativu ba dezenvolvimentu sustentável.”

Eng. Fernandino Vieira da Costa, S.Hut 
Sekretáriu Estadu Floresta
loke eventu ne'e hodi deskreve objetivu prinsipál konferénsia nian — atu

esplora oportunidade diversifikasaun ekonómika nian liu husi setór
floresta nian. Nia subliña, "Ida-ne'e la'ós de'it diskusaun téknika ida,

maibé konversa nasionál ida kona-ba oinsá ita valoriza no investe iha
ita-nia floresta sira."

SERIMÓNIA ABERTURA

Sr. Marc Fiedrich
Embaixadór Uniaun Europeia ba TL

subliña importánsia floresta nian ba adaptasaun klimátika, konservasaun
biodiversidade, no meius subsisténsia lokál.

"Ai-laran sira maka ita-nia planeta nia pulmaun. Sira iha potensiál
ekonómiku ba tempu naruk, maibé ita mós tenke kria dalan sira ba
tempu badak hanesan agrofloresta, merkadu karbonu, no produtu
floresta sira ne'ebé naun-madeira, hodi asegura katak ema hetan

benefísiu agora, enkuantu proteje mós futuru”.

Eng. Marcos da Cruz, MAgSt
Ministru Agrikultura, Pekuária, Peskas, no Floresta

Eng. Mariano ASSANAMI Sabino
Vise Primeiru Ministru, Ministru Koordenadór ba
Asuntu Sosiál, no Ministru Dezenvolvimentu Rurál
no Habitasaun Komunitária

hato’o diskursu prinsipál ida ne’ebé maka’as hodi reflete kona-ba
signifikadu istóriku, kulturál, no ekolójiku husi ai-laran sira iha Timor-Leste.
“Ai-laran mak salva ita iha tempu rezisténsia. Sira la’ós de’it hola parte

iha ita-nia pasadu—sira mak fundasaun ba ita-nia futuru. Ai-laran
tenke sai baze ba ekonomia verde no azul ne’ebé sustentável,” nia

subliña. 4



Dr. Natalino ko'alia liu kona-ba kobertura florestal
ne'ebé signifikante iha Timor-Leste, ne'ebé reprezenta
61% husi área rai iha nasaun ne'e (besik hektare
9021.1). Nia sujere katak jestaun florestal ne'ebé efetivu
presiza pelumenus pesoál ne'ebé iha kualifikasaun
902, hodi hanoin katak ema ida mak jere hektare 10.
Maske dadus kona-ba tékniku florestal limitadu, nia
hatudu konfiansa katak kapasidade eziste iha rejiaun
oin-oin.

Nia subliña importánsia husi agrofloresta no muda
hanoin husi floresta ne'ebé foka ba ai-horis ba jestaun
floresta holístiku. Floresta tenke evolui husi
produsaun ai ba jestaun integradu rekursu nian
ne'ebé mós apoia meius subsisténsia no jerasaun
rendimentu. Timor-Leste nia ai-horis nativu ho valór
aas, hanesan ai-kameli no ai-ná, iha potensiál merkadu
ne’ebé maka’as, ho ai-kameli dalabarak fa’an tuir todan
duké volume tanba nia folin aas.

Dr. Natalino husu ba Governu atu investe iha
plantasaun ai-horis industrial, liu-liu ba espésie sira
hanesan ai-teka no ai-albizia (samtuku), ne’ebé moris
lalais no bele kolleita iha tinan 8 nia laran. Nia subliña
nesesidade ba viveiru lokál sira iha kada munisípiu
atu apoia esforsu reflorestasaun ho efisiente no
hamenus dependénsia ba transporte ai-oan husi Dili.

Dr. Natalino de Araújo
Dosente iha UNTL

Sesaun Prinsipál

Nia mós propoin dezenvolvimentu ekotourizmu, liu-liu iha área sira ne'ebé riku ho
biodiversidade hanesan fatin "Mundo Perdido" no ekosistema ai-parapa, ne'ebé serve hanesan
atrasaun turístiku no sintu karbonu vital. Nia nota potensialidade ai-parapa ba komérsiu
karbonu no nu'udar razaun atu fó-han ikan, nune'e bele hamosu rendimentu komunidade nian
se prezerva.

Nia husu atu iha sistema sertifikasaun ba ai-horis industriál sira no produtu floresta hodi
garante trazabilidade no esportasaun legál sira. Aleinde ne'e, nia enkoraja kolaborasaun
entre setór sira hodi esplora potensiál medisinál husi espésie ai-horis nativa no hodi hadi'a
kadeia valór sira—ezemplu, prosesamentu no industrializa bani-been hodi hasa'e nia valór iha
merkadu.

Dr. Manuel Bonita hateten katak agora sai nu'udar
momentu importante ida ba Timor-Leste, nasaun
foin-sa'e ida, atu define futuru setór florestal. Nia
esplika setór nia objetivu prinsipál: 

Dr. Manuel Bonita
Asesór Internasionál ba Floresta 

“Jestaun sustentável floresta no
área bacias hidrograficas ba

benefísiu povu Timor-Leste nian.”

Nia hateten katak jestaun florestal sustentavel la'ós
de'it kona-ba atividade téknika sira, maibé importante
liu atu fó kbiit ba jestór sira ne'ebé loos - liuliu
komunidade sira ne'ebé depende ba floresta - sira-nia
interese aliña ho vizaun estadu nian. 

Dr. Bonita subliña importánsia hodi tau asisténsia florestal iha komunidade sira-nia liman atu asegura
protesaun ba bee-matan, konservasaun biodiversidade, no prestasaun servisu ekosistema ba tempu
naruk ne'ebé suporta kondisaun moris no dezenvolvimentu ekonómiku.

Papél prinsipál tolu iha polítika florestal:
Floresta Estadu : Atu proteje biodiversidade iha área protejida no basia hidrografika sira.
Floresta Privada: Atu envolve iha empreza konjunta no indústria sira ne'ebé fó valór.
Floresta Komunitária: Atu fó kbiit ba komunidade sira ne'ebé hela iha ai-laran nu'udar administradór
prinsipál ba rai-laran.

Foti husi esperiénsia internasionál iha tinan
barak nia laran, Dr. Bonita hatudu lisaun
importante sira liu husi kazu susesu no
fallansu iha nasaun sira hanesan Filipina,
Laos, no Vietnam. Nia hatete:

Plantasaun sira ne'ebé lidera husi
governu hetan fallansu tanba
komunidade lokál sira la sente na’in. 
Susesu Floresta Suku nian (village
forestry) iha nasaun Laos, iha ne'ebé
komunidade sira ativamente jere
rekursu florestal no hetan benefísiu
finanseiru.
Nasaun Vietnam transforma ba lider
globál iha esportasaun produtu ai nian liu
husi apoiu efetivu ba plantasaun ki'ik
sira.

Nia konklui katak floresta komunitária tenke sai
sentrál ba estratéjia dezenvolvimentu floresta
Timor-Leste nian no oferese rekomendasaun xave
sira:

Rekoñesimentu legál ba komunidade floresta
sira;
Asegura pose ba rai floresta no produtu sira;
Hasa'e kapasidade no asesu ba peskiza no
inovasaun;
Hametin kadeia valór sira no fornese
mekanizmu finansiamentu ne'ebé inovativu;
Estabelese sistema regulatóriu bazeia ba
padraun ba unidade floresta komunitária sira.

"Floresta komunitária sei la progresa
bainhira estadu la fó apoiu maka'as ba

komunidade florestal sira" 

Sesaun Prinsipál

        Konsiderasaun Xave ba Kresimentu

Envolvimentu komunidade no kriasaun
meius subsistensia;
Seguransa ai-han no sustentabilidade
ambientál;
Hatán ba risku sira hanesan ahi, peste,
no laiha seguransa ba rai.

Prof. Brett Inder aprezenta roteiru ida-ne'ebé di'ak
tebes kona-ba oinsá setór florestal bele dudu
diversifikasaun ekonómika iha Timor-Leste iha faze
tolu:

Prazu badak: Produtu agrofloresta hanesan
bambu no ai-kameli, no pagamentu ba servisu
ambiental.
Médiu prazu: Dezenvolvimentu ba indústria ai,
surat-tahan no mobiliáriu ne'ebé sustentável no
ho valór aas.
Longu prazu: Tranzisaun ba produtu sira ne'ebé
bazeia ba ai ho teknolojia aas, inklui textíl, kímiku
no bio-kombustivel.

Prof. Brett Inder
Monash University no PROSIVU

Nia enkoraja aprosimasaun rua ba estratéjia ekonómika - bazeia ba produsaun no bazeia ba
konsumu - Nia ko'alia liu kona-ba substituisaun importasaun nu'udar oportunidade imediata ida, hodi
nota katak plywood (triplek) mesak de'it bele reprezenta ona tokon $3.8 iha importasaun anuál, ho
poténsia produsaun lokál uza teknolojia eskala ki'ik, inklui bambu.

Sesaun Prinsipál

       Fasilita Kresimentu Agroflorestal

Asegura rai no asesu ba rai;
Asesu ba merkadu no apoiu
likididade;
Sistema produsaun lukrativu no
instrumentu jestaun risku.

Papél husi Autór Xave sira
Nia destaka modelu kolaborativu ida ne'ebé envolve:

Governu: Kria ambiente ida ne'ebé permite, apoia peskiza, infraestrutura, no polítika sira.
Agrikultór no komunidade: Aplika prátika di’ak liu, organiza hamutuk, no halo advokasia ba apoiu.
Setór privadu: Foti asaun intermediáriu hodi liga produtór sira ba merkadu, hamenus risku,
fornese teknolojia, no fasilita asesu ba finansa (ezemplu, merkadu karbonu nian).

“Diversifikasaun ekonómika sei bele sai susesu se governu, komunidade no setór privadu ida-
idak halo sira-nia parte," Prof. Inder konklui, hodi ko'alia liu kona-ba florestal inkluzivu,
sustentavel no estratéjiku hanesan dalan ba kresimentu ekonómiku iha nivel komunidade.

Informasaun xave husi Projetu Floresta Responsavel nasaun Laos nian ($20M):
Hametin jestaun floresta, karbonu, no biodiversidade liu husi mapamentu, kapasitasaun, no
dezenvolvimentu polítika merkadu karbonu.
Promove plantasaun floresta komersiál no kadeia valór sira liu husi akordu fahe benefísiu nian
no hadi'a asesu ba merkadu.
Dezenvolve meius subsisténsia ne'ebé reziliente ba klima no sustentável liu husi apoiu ba
agrikultór ki'ik sira no empreza ki'ik & médiu  iha floresta no ekoturizmu.

Sra. Lan Le aprezenta estudu kazu ida kona-ba Projetu
Floresta Responsavel iha Nasaun Laos no deskreve oinsá
ADB nia apoiu ba floresta aliña ho ninia Estratéjia 2030,
partikularmente foka ba redusaun pobreza, igualdade
jéneru, reziliénsia klimátika, no sustentabilidade
ambientál.
Nia subliña katak ADB apoia Governu Timor-Leste hodi
dezenvolve ninia Estratejia Setor Florestal 2025-2035, no
fahe lisaun sira husi ADB nia portfolio investimentu florestal
ne'ebé luan iha Azia-Pasifiku laran tomak. Ida ne'e inklui
projetu sira iha Laos, India, Mongólia, Vietnam, Xina, PNG,
Indonézia, no Filipina, ne'ebé foka ba restaurasaun
floresta, dezenvolvimentu kadeia valór, monitorizasaun
dijitál, merkadu karbonu, no ekoturizmu.

Sra. Lan N. Le 
Ekonomista Ambientál, ADB

Sesaun Prinsipál

Projetu ne'e uza aprosimasaun fazeada:
Faze 1 (2025–2026): $10M PRF atu hadi'a prontidaun projetu nian ho dezeñu tékniku, pilotu, no
kapasitasaun institusionál.
Faze 2 (2028): Implementasaun kompletu ba floresta komersiál no konservasaun ne'ebé liga ba
ekoturizmu ho investimentu eskalavel.

Inovasaun prinsipál ida mak modelu parseria Públiku-Privadu-Komunidade (PPK), ne'ebé halo
pilotu iha nasaun Laos. Ida-ne'e inklui:

Fahe benefísiu ne'ebé ekuitativu iha plantasaun komersiál no ekoturizmu.
Infraestrutura konservasaun no ekoturizmu ne’ebé jere husi komunidade.
Eskema fahe reseita ne'ebé klaru: ezemplu, 80% husi taxa entrada fó ba komunidade sira no
100% husi rendimentu lembransa (souvenir) / loja na’in mantein lokálmente.

          Aplikasaun ba Timor-Leste:
Sra. Lan rekomenda atu adapta modelu nasaun Laos nian ba Timor-Leste liu husi:

1. Pilota modelu PPK ba tesi ai, kréditu karbonu, no ekoturizmu tuir estratéjia floresta foun.
2. Identifika mekanizmu finansiamentu sustentável sira.
3. Eskala modelu provadu iha nivel nasionál iha faze daruak ho suporta finansiamentu ADB

(grante, empréstimu, ka finansiamentu kahur).

DISKUSAUN PAINÉL
Poténsia Ekonómika Setór Floresta
Timor-Leste: 
Oportunidade no Dezafiu sira Sr. Flavio Simões

Moderadór

Panelista

Diretor-Geral das
Florestas 

Eng. Hermenegildo 
Granadeiro

Koordenador Projeto
Quinta Portugal 

Sr. Hugo Trindade

Na’in Karpintaria
Fatunsah Unipesoal,

Lda

Diretór Ezekutivu
TradeInvest Timor

Leste 

Diretór Nasionál
Coordenacao

Operasionál, IADE 

ESHANA - UNTL
(Rep. Jovem)

Sr. Lucio P. de Jesus Eng. Arcanjo da Silva Sr. Aurito Rodrigues Sra. Maria Gusmão

Oportunidade Ne’ebé Diskute

Jestaun Floresta Estratéjiku ba Dezenvolvimentu Sustentável:
Sr. Hermenegildo de A. Granadeiro aprezenta Planu Estratéjiku 2011–2030 husi Sekretáriu Estadu
Floresta nian, ne’ebé fó énfaze ba dezenvolvimentu infraestrutura no jestaun rekursu floresta
sustentável ne’ebé aliña ho polítika floresta nasionál sira.
Setór floresta importante tebes ba seguransa ai-han no bee, liuliu liu husi sustentabilidade
hidrográfika ne'ebé suporta irigasaun (liuliu kuda batar). Planu ne'e nia alvu maka mantein kobertura
floresta 70%, hodi halo balansu ba prezervasaun ekolojia ho kreximentu sosio-ekonómiku.
Importante tebes, setór floresta suporta mitigasaun ba mudansa klimátika hanesan bareira naturál
renovável, hodi subliña ninia papél krítiku iha reziliénsia nasionál.

Modelu Setor Privadu no Envolvimentu Komunitaria:
Governu promove produtu floresta rua—Madeira no naun-Madeira—ne’ebé envolve partisipasaun
komunidade liu husi mekanizmu inspesaun no lisensiamentu. Hahú husi 2024 to'o 2025, reseita sira
ne'ebé relasiona ho floresta ne'ebé submete ba estadu hamutuk USD 141,753,42, ho adisionál USD
66,910,19 ne'ebé rekolla entre Janeiru no Juñu 2025.

Potensial Manufatura no Exportasaun ho Valor a’as:
Fatunsah Unipesoal nia esperiénsia subliña poténsia ba fábrika lokál hanesan mobiliariu, sofá, no
produsaun produtu sira ne'ebé bazeia ba mina, ne'ebé bele kria empregu no diversifika fonte
rendimentu.

Kont.
Proposta Investimentu Komersial Emerjente:

 TradeInvest relata proposta investimentu konkretu rua:
1. Kultivasaun ai-kameli no dezenvolvimentu indústria nian, hodi fó valór aas ba espésie nasionál

ba potensialidade esportasaun. 
2. Kultivasaun Hemp (kanabis) ne'ebé planeia iha Liquica no Ainaro, aprezenta diversifikasaun

indústria agríkola sira ne'ebé bazeia ba floresta. 

Inisiativa sira-ne'e prometidu maibé agora daudaun hetan difikuldade tanba enkuadramentu
legál sira ne'ebé la klaru no regulamentu ministeriál sira ne'ebé xoke malu, nune’e halo atraza

implementasaun.

Diversifikasaun Ekonómika liu husi Dezenvolvimentu Produtu Lokál: 
 IADE fó apoiu ba setór públiku, privadu, no kooperativa hodi estimula diversifikasaun ekonómika
bazeia ba diversifikasaun produtu, inklui:

1. Viverus ai-oan (Baucau) ho orsamentu USD 2.300.
2. Expansaun ba mobiliáriu no karpintaria iha munisípiu sira.
3. Apoiu ba produtu ai-fuan hanesan rambutan no salak, no produsaun kakau ho apoiu orsamentu

kontinua USD 2,000.
4. Enkorajamentu ba planu negósiu ekotourizmu, ne'ebé evidénsia husi susesu kompetisaun iha

Ermera. Esforsu hirak-ne'e promove emprezariedade rurál no hametin ekonomia doméstika.

Envolvimentu no Inovasaun Juventude:
Juventude ESHANA-UNTL envolve ativu iha reflorestasaun, jestaun viveirus, no promove ekuidade
jéneru iha floresta. Sira hetan formasaun no kuda ai-oan liu husi kolaborasaun ho Sekretáriu Estadu
Floresta. Programa sira-ne'e kria dalan ba foin-sa'e sira atu kontribui ekonomikamente no
sosiálmente ba jestaun floresta ne'ebé sustentável.

Agrofloresta no Produsaun Kafé Sustentável: 
Projetu Quinta Portugal, ho parseria tinan 25, foka ba sistema agroflorestál kafé nian ne'ebé kombina
restaurasaun ambientál no jerasaun rendimentu diversifikadu, ne'ebé hetan apoiu husi polítika
floresta nasionál no alokasaun finansiamentu ne'ebé aumenta.

Dezafiu ne'ebé Identifika 
Burokrasia ne'ebé kompleksu no

naruk: 
Produtor lokál sira hasoru dezafiu bo’ot hodi
hetan lisensa atu kolleita ai, dala barak hein
semana ka fulan barak atu asegura
dokumentasaun. Prosesu ne'e presiza pasu
oin-oin inklui inspesaun, testemuña, no
lisensiamentu husi autoridade florestal -
ne'ebé rezulta iha siklu produsaun ne'ebé
neineik.

Kompetisaun injustu husi
importasaun:

Ai ne’ebé importa, partikularmente husi
nasaun viziñu indonézia (Atambua), ultrapasa
prosedimentu sira no tama iha merkadu lalais
ho folin ne’ebé ki’ik liu, no dala barak ho
kualidade ne’ebé ki’ik. Ida ne'e estraga
merkadu no ameasa sobrevivénsia empreza
karpentaria doméstika sira, liuliu iha munisípiu
sira.

Konflitu Regulatóriu no Inserteza
Legál:

Regra sira ne'ebé iha konflitu entre ministériu
sira difikulta tebes atu aprova investimentu sira
ho di'ak. Maski lei sira hanesan No. 15/2017 no
14/2011 permite investimentu privadu iha
floresta, no iha lei balun ne’ebé la autoriza no
dezenkoraja investidór sira. 

Investimentu setór floresta 
limitadu:

Desde 2005, iha de'it proposta investimentu
rua ne'ebé relasiona ho floresta maka hatama
ona ba TradeInvest, ne'ebé reflete lakuna iha
atrasaun no fasilitasaun investimentu, barak
liu tanba dezafiu regulatóriu sira no
inefisiénsia administrativa sira. 

Limitasaun partisipasaun
juventude:

Proposta ambientál sira ne'ebé hato’o husi
jovem sira hetan rejeita ka ignora beibeik, hodi
limita envolvimentu jovem sira nian iha
dezenvolvimentu no inovasaun floresta. Falta
apoiu institusionál hafraku inisiativa sira
ne'ebé lidera husi foin-sa'e sira maske sira-nia
kompromisu hatudu ona.

Sertifikasaun no barreira asesu
ba merkadu:

Timor-Leste nia esportasaun kafé hetan
difikuldade tanba laiha sertifikasaun ne'ebé
kumpre regulamentu internasionál ne'ebé
livre husi deflorestasaun, ne’ebé la prienxe  
kritéria hodi tama ba merkadu ho valór aas
hanesan Uniaun Europeia.

Konservasaun no jerasaun reseita
ba área protejida sira:

Parke Nasional Nino Konis Santana falta
espasu ba animál fuik dodi hela no turizmu
sustentavel, ne'ebé limita nia potensialidade
atu hetan rendimentu ba iha Munisipiu
Lautem.

Papél no Lakuna Institusionál sira 

Diresaun jerál floresta:
Responsavel ba implementasaun estratéjia
florestal nasionál no jestaun rekursu
florestal. Presiza atu aselera prosesu
administrativu sira no hasa'e ezekusaun
hodi apoia envolvimentu setór privadu no
komunidade nian ho efetivu.

TradeInvest Timor-Leste:
Serve hanesan órgaun sentrál hodi fasilita
investimentu sira, maibé presiza
enkuadramentu legál sira ne'ebé klaru liu no
prosedimentu sira ne'ebé rasionalizadu atu
aumenta investimentu sira iha setór floresta
no atrai investidór nasionál no internasionál
sira.

IADE (Institutu ba Apoiu
Dezenvolvimentu Emprezariál):

Fornese asisténsia téknika no finanseira ba
emprezáriu lokál no kooperativa sira maibé
hasoru kestaun koordenasaun ho órgaun
orsamentál governu nian no luta atu promove
emprezariedade juventude nian.

Ministériu komérsiu no indústria:
Presiza tebes hanesan parseiru ida atu apoia
indústria karpintaria no manufatura lokál sira
hodi hetan asesu ba merkadu internasionál sira
no kompete ho justu ho produtu importadu sira.

Organizasaun juventude no
akademia:

Presiza rekoñesimentu institusionál formál no
apoiu finansiamentu atu hasa'e jovem sira nia
inisiativa reflorestasaun, edukasaun, no
inovasaun.

Envolvimentu no Inovasaun Juventude nian

Grupu foin-sa’e sira, hanesan ESHANA-UNTL,
kontribui ho ativu liu-husi projetu viveiru,
reflorestasaun, no programa sensibilizasaun,
papel jéneru no esplora oportunidade
ekonómika foun ne’ebé liga ba floresta.
Inisiativa sira ne'ebé lidera husi foin-sa'e sira
promove prátika aprendizajen, kuidadu
ambientál, no meiu subsisténsia sustentável
sira, maibé hasoru bareira sistémiku ba apoiu
no rekoñesimentu institusionál.
Hasa'e envolvimentu foin-sa'e nian maka
krítiku ba sustentabilidade ba tempu naruk
husi inisiativa floresta no reziliénsia klimátika.

Pergunta no Rekomendasaun husi Audiénsia 
Perguntas prinsipál sira reflete preokupasaun kona-ba integra seguransa ai-han iha planeamentu
florestal, hadi'a rekoñesimentu ba proposta juventude sira, hatán ba sertifikasaun esportasaun
kafé, no promove reseita munisípiu ligadu ho konservasaun liuhusi Parku Nasional Nino Konis
Santana.

    Partisipante sira subliña rekomendasaun hanesan:

Asegura partisipasaun inkluzivu iha kompetisaun no programa floresta nian.
Fó prioridade ba investimentu iha infraestrutura parke nasionál nian, liuliu fatin protesaun ba
animál fuik sira, hodi prevene destruisaun habitat no hamosu rendimentu lokál.
Apoia edukasaun ambientál ne'ebé lidera husi foin-sa'e sira no fó konsiderasaun sériu ba sira
nia proposta sira.
Kriasaun mekanizmu governu nian ba preparasaun esportasaun kafé, inklui sertifikasaun aliña
ho padraun internasionál sira. 13



Rasionaliza Prosedimentu Burokrátiku sira: Simplifika no halais/ka hafasil prosesu lisensa
floresta nian hodi hamenus atrazu no dezenkoraja importasaun ilegál sira.

Klarifika no Harmoniza Kuadru Legál sira: Rezolve problema regulatóriu sira entre
ministériu sira hodi kria ambiente ida ne'ebé klaru no amigavel ba investidór sira.

Hasa’e Promosaun Investimentu: Hasa’e instituisaun floresta nia kapasidade hodi atrai no
prosesa proposta investimentu floresta ho efetivu.

Suporta Indústria Lokál: Kolabora ho MCI no parte interesada sira seluk atu proteje negósiu
lokál sira husi kompetisaun importasaun ne'ebé la justu no ajuda iha asesu ba merkadu
esportasaun nian.

Investe iha Programa Floresta Inkluzivu ba Juventude no Jéneru: Hasa’e finansiamentu
no apoiu institusionál ba envolvimentu foin-sa’e no feto sira iha atividade floresta.

Promove Sertifikasaun no Asesu ba Merkadu: Fasilita sertifikasaun kafé no kumprimentu
ho padraun internasionál livre husi deflorestasaun hodi habelar oportunidade esportasaun.

Dezenvolve Infraestrutura Área Protejida: Aloka rekursu sira atu hadi’a Parke Nasionál
Nino Konis Santana nia infraestrutura ba konservasaun no uzu ekonómiku ne’ebé
sustentável.

Pontu Asaun baPontu Asaun ba
Konsiderasaun Governu noKonsiderasaun Governu no
Ministeriál nianMinisteriál nian

Iha sumáriu, 

hanesan rekursu renovaveis, setór floresta aprezenta
oportunidade importante ida ba diversifikasaun ekonómika
sustentavel Timor-Leste nian no reziliensia klimátika.
Presiza asaun imediata husi governu hodi rezolve lakuna
institusionál sira, hamenus todan administrativu sira, no
promove partisipasaun inkluziva, liuliu fó kbiit ba foin-sa'e
no komunidade lokál sira atu loke potensiál ida-ne'e tomak.

Sesaun
Paralelu 

Produtu Floresta
Madeira

Asian Aromatic Essential Oil (AAEO) – Sra. Rithika Gupta

Inovasaun Xave ka Istória
Susesu husi Negósiu sira

AAEO, empreza mina esensiál jerasaun datoluk nian, planeia atu investe iha Timor-Leste
hafoin identifika Santalum album (ai-kameli) ne’ebé moris naturalmente iha rai-laran.
Sira estabelese hela unidade destilasaun vapor ida ba produsaun mina ai-kameli ho kualidade
aas, trasavel, no sustentável.
Kompañia ne’e serbisu hela ba mina ai-kameli orgániku ne’ebé sertifikadu, ne’ebé bele halo
Timor-Leste sai hanesan nasaun dahuluk globalmente oferese produtu hanesan ne’e.

Loi-Lari Company – Sr. Julião da Costa
Ho tinan 20+ iha komérsiu ai nian, Loi-Lari kombina ai importadu no ai lokál (ezemplu, ai-
samtuku/albizia) hodi hatán ba nesesidade merkadu doméstiku nian.
Maski iha obstákulu burokrátiku no regulatóriu sira, sira sustenta ona operasaun sira liu husi
harii parseria no adapta ba polítika governu nian. 

Inisiativa Individuál – Sr. Vítor Ximenes
Hanesan pioneiru iha kultivasaun ai-kameli no ai-teka dezde inísiu dékada 2000, Sr. Vítor
hahú ho viveiru no habelar ba plantasaun sira ho hektare 1-2.
Nia independentemente promove kuda ai-horis no integra edukasaun komunitária, hatudu
kbiit husi esforsu reflorestasaun ne’ebé lidera husi sidadaun sira.

Peskiza AI-Com– Sr. Robert William
AI-Com hadi'a taxa jerminasaun to'o 80% uza hormona ai-horis naturál GA3.
Introdús ai-horis seletivu no subliña importánsia husi ai hospedaria ba sobrevivénsia ai-
kameli nian, hodi harii baze peskiza ida ba prátika sustentavel sira.

Barreira sira ba Dezenvolvimentu
Madeira Sustentável  

a. Lakuna Regulatóriu no Institusionál sira 
Regulamentu ne’ebé la konsistente, prosedimentu lisensiamentu ne’ebé la klaru, no
koordenasaun neineik entre ajénsia sira hamosu inserteza ba negósiu sira (Sr. Julião, Sr.
Mario).
Falta implementasaun lei florestal ne'ebé forte, liu-liu kona-ba disputa rai no kolleita ai
ne'ebé la sustentavel (Sra. Ritika, depoimentu husi guarda florestal). 

b. Dezafiu Tékniku iha Kultivasaun  
Mortalidade aas husi ai-kameli nia musan, tanba seidauk iha komprensaun ne'ebé diak kona-
ba ai-hun nia natureza semi-parazita no ai hospedaria ne'ebé la adekuadu (Sr. Robert, Sr.
Vítor).
Aplikasaun limitadu husi prátika silvikultura sira hanesan aparu ka halo mihis atu hadi'a
kualidade ai-horis (Sr. Elvino, Sr. Vítor).

c. Limitasaun Finanseira no Rekursu   
Alokasaun orsamentu ne’ebé limitadu atu apoia programa floresta, inklui ba reflorestasaun,
agrofloresta, no formasaun (Sr. Mario, Sr. Elvino).
Maioria investidór privadu no agrikultór sira serbisu lahó apoiu formál ka insentivu (Sr. Vítor).

d. Uza Rai ne'ebé la Sustentável  
Preokupasaun kona-ba kompetisaun entre plantasaun ai no produsaun ai-han, liuliu ba
espésie sira hanesan ai-teka ne'ebé domina uza rai (Sr. Vítor, Sr. Celestino Q&A).

Rekomendasaun atu Loke
Potensiál Ekonómiku 

Polítika, Insentivu, no Regulamentu 

Dezenvolve polítika nasionál no enkuadramentu lisensiamentu ne'ebé klaru ba kolleita ai-
kameli no madeira, inklui kuota sustentável no obrigasaun sira atu kuda filafali (Sr. Robert).
Inklui floresta naturál ho valór aas (ezemplu, Endokar iha Baucau) iha Área Protejida sira, ho
salvaguarda legál no institusionál sira (rekomendasaun husi Guarda Floresta).
Hametin aplikasaun penalidade floresta nian (ezemplu, Kódigu Penál) hodi hamenus tesi ai
ilegál.

Apoiu Tékniku no Hasa'e Kapasidade 

Fornese formasaun kona-ba téknika silvikultura, jestaun viveiru, no aparu/halo mihis (Sr. Elvino,
Sr. Vítor).
Habelar programa peskiza no hadi’a fini hodi hadi’a kualidade no sobrevivénsia fini (Sr. Robert).
Promove modelu kombinasaun agroflorestál hodi garante floresta no agrikultura ko-eziste, hodi
proteje seguransa ai-han (Sr. Vítor).

 Asesu Ekonómiku no Merkadu

Oferese insentivu finanseiru, hanesan subsídiu ka empréstimu ho funan ki’ik, ba plantasaun
privadu no komunidade sira mak lidera (Sr. Elvino, Sr. Mario).
Dezenvolve modelu agrikultura kontratu, iha ne’ebé empreza sira serbisu ho agrikultór ki’ik
kona-ba planeamentu plantasaun no fahe reseita, bazeia ba ezemplu Nova Zelándia nian (Sr.
Elvino).
Promove sertifikasaun (ezemplu, komérsiu orgániku ka justu) hodi asesu ba merkadu
internasionál premium (Sra. Rithika).

Koordenasaun Multi-Parte Interesada 

Enkoraja kolaborasaun entre governu, komunidade, setór privadu, no instituisaun peskiza sira
atu harii indústria madeira ne'ebé pozitivu ba natureza (Sra. Rithika).
Aproveita koñesimentu lokál no envolvimentu juventude nian iha prosesu foti desizaun floresta
nian.

Lisaun no Modelu
Internasionál sira  

Estudu Kazu Nova Zelándia nian – Sr. Elvino de Oliveira

Maski nia medida ki'ik, nasaun Nova Zelándia harii
indústria floresta ida ho USD 5–6 billoens, ho
plantasaun hektares millaun 1.7.
Mistura susesu husi empreza industriál no rai-na'in
ki'ik sira, dala barak uza modelu plantasaun bazeia ba
kontratu.
Fó enfaze ba planeamentu kolleita, modelu finanseiru,
no formasaun téknika, prátika sira ne'ebé bele adapta
ba Timor-Leste.
Promove espésie sira ne'ebé boot lalais hanesan
Pinus radiata maibé mós integra espésie lokál sira –
modelu ida ne'ebé ekilibradu kona-ba eskala no
sustentabilidade.

Nota Enseramentu:
Lian sira husi baze

Oradór sira subliña responsabilidade hanesan atu proteje
no dezenvolve rekursu floresta sira iha Timor-Leste

"Ita-nia ai-laran sira maka ita-nia
futuru." (Sr. Vítor Ximenes)

“Sidadaun ida-idak iha papél
hodi sai investidór iha

restaurasaun floresta.”
(Sr. Elvino de Oliveira)

Produtu
Florestál Naun-
Madeira

Sr. Mario Ribeiro – Institutu
Bambu (Tibar)
Sr. Mario fahe Institutu Bambu nia serbisu
ne'ebé la'o hela iha produsaun mobiliáriu
sustentável uza bambu no ai lokál. Lokaliza
iha Tibar, Institutu ne’e kria oportunidade
empregu ba traballadór timoroan sira, apoia
dezenvolvimentu abilidade, no kontribui ba
ekonomia lokál. Nia subliña importánsia husi
utilizasaun materiál ne'ebé sustentável no
prátika jestaun lixu ne'ebé responsavel iha
produsaun bambu.

Sr. Julio dos Reis – Grupu
Bani-Been, Cribas 
Desde 2009, grupu ida-ne'e hala'o ona
operasaun manuál hodi produz bani-been
naturál, ho objetivu atu hamosu empregu
lokál. Sr. Julio subliña nesesidade ba apoiu
modernizasaun no apela ba asisténsia husi
Diresaun Jerál Floresta atu hadi’a
ekipamentu, hasa’e produsaun, no hasa’e
asesu ba merkadu, partikularmente ba
produtór rurál sira.

Sr. Baptista Oqui – Grupu
Kutu Lak, Oecusse 
Sr. Mario fahe Institutu Bambu nia serbisu
ne'ebé la'o hela iha produsaun mobiliáriu
sustentável uza bambu no ai lokál. Lokaliza
iha Tibar, Institutu ne’e kria oportunidade
empregu ba traballadór timoroan sira, apoia
dezenvolvimentu abilidade, no kontribui ba
ekonomia lokál. Nia subliña importánsia husi
utilizasaun materiál ne'ebé sustentável no
prátika jestaun lixu ne'ebé responsavel iha
produsaun bambu.

Dr. Xisto Martins – Projetu
CALIP (Kafé no Agrofloresta)
Dr. Xisto aprezenta deskobrimentu husi
Projetu Melloramentu Meiu Subsisténsia
Kafé no Agrofloresta (CALIP), hodi nota
katak produsaun kafé Timor-Leste sei
menus nafatin kompara ho padraun globál.
Nia rekomenda atu habelar kultivasaun kafé
ba munisípiu sira seluk ho kondisaun
agroekolojia adekuadu. Ida-ne'e krusiál atu
hasa'e kualidade no kuantidade, hadi'a
kompetitividade merkadu nian, no hamenus
dependénsia nasionál ba reseita mina-rai
nian. Sr. Jose husu kona-ba estratéjia sira
atu hadi’a kapasidade esportasaun, no Sr.
Cornelio inkéritu kona-ba proteje ai-mahon
sira.

Kont.
Sr. Norberto Vicente –
Departamentu Jestaun
Produtu Floresta Industriál

Sr. Norberto hato’o knaar governu nian hodi
regula utilizasaun produtu floresta, asegura
fiskalizasaun ba setór privadu, ONG, no
atividade parseiru internasionál liu husi
lejizlasaun no dekretu floresta ne’ebé eziste.
Nia subliña koordenasaun no ezekusaun iha
Diresaun Jerál Floresta (DGF) nia okos. Sra.
Graziela hato’o pergunta kona-ba
enkuadramentu fiskál sira atu garante
sustentabilidade iha setór agrikultura no
floresta.

Sr. Agustinho Ximenes - CRS,
Projetu Agrofloresta
Integradu

Aprezentador ne’e hatudu prátika
agrofloresta integradu ne’ebé inklui
kultivasaun kafé, hakiak ikan, no plantasaun
ai-sunu, hanesan alternativa ba tesi ai ilegál.
Projetu ne’e hakarak atu promove
sustentabilidade ambientál no
diversifikasaun meius subsisténsia bazeia ba
komunidade. Sra. Irvania husu kona-ba valór
nutrisionál husi ikan ne'ebé uza iha sistema
ida-ne'e.

Observasaun Xave no Asuntu
Transversál sira

Nesesidade ba Apoiu Institusionál: Aprezentadór husi organizasaun sira iha baze hato’o
nesesidade urjente ba apoiu institusionál no tékniku atu moderniza produsaun no hadi’a asesu
ba merkadu nasionál no internasionál.
Asesu ba Merkadu no Regulasaun: Tantu produtór bani-been no Kutu Lak subliña
nesesidade ba enkuadramentu legál sira ne'ebé di'ak liu, kontrolu fronteira ne'ebé di'ak liu, no
rasionaliza prosesu sira ba komérsiu legál.
Hasa’e Kapasidade ba Esportasaun: Partisipante sira, inklui Sr. Jose, subliña importánsia
husi formasaun no kapasitasaun atu transforma produtór sira sai esportadór kompetitivu.
Aplikasaun Legál no Tributasaun: Lei floresta ne’ebé klaru, polítika impostu, no mekanizmu
aplikasaun ne’ebé forte mensiona hanesan esensiál atu apoia produsaun sustentável no
jerasaun reseita estadu nian.
Agrofloresta hanesan Solusaun Olístiku: Prátika agrofloresta integradu sira aprezenta
hanesan dalan viavel ida ba konservasaun no meiu subsisténsia sustentável, hodi ajuda
hamenus tesi ai ilegál liu husi rendimentu alternativu.

Hametin Enkuadramentu Legais no Polítika sira: Dezenvolve no implementa polítika no
regulamentu espesífiku ba produtór produtu floresta naun-madeira (PFNM), inklui mekanizmu
tributasaun no protokolu ezekusaun hodi garante sustentabilidade no kumprimentu.

Hasa’e Sistema Apoiu Governu: Simplifika no rasionaliza prosesu lisensiamentu ba kolleita no
esportasaun PFNM hodi hamenus atrazu no enkoraja formalizasaun. Fornese formasaun,
ferramenta sira, no apoiu tékniku hodi hasa'e produtividade, adisaun valór, no kualidade.
Hametin asesu ba merkadu liu husi parseria setór privadu no programa fasilitasaun ba
esportasaun.

Fó Apoiu Tékniku no Finanseiru: Fasilita asesu ba ekipamentu modernu, formasaun, no
informasaun kona-ba merkadu ba produtór sira iha baze ba bani-been, bambu, Kutu Lak, no
kafé.

Promove Modelu Agrofloresta: Habelar inisiativa agrofloresta integrada ne ebé inklui uzu rai
multi-propózitu (kafé, ikan, ai-sunu) nu’udar solusaun eskalavel ba komunidade rurál sira.

Hadi'a Mekanizmu Asesu ba Merkadu: Suporta aranju komérsiu transfronteira legál no kria
kanál ba produtór lokál sira atu partisipa iha merkadu rejionál no globál.

Investe iha Formasaun Juventude: Apoiu inisiativa sira ne'ebé fó kbiit ba foin-sa'e.

Esportasaun: Apoiu emprezáriu lokál sira atu dezenvolve matenek negósiu nian no
koñesimentu kona-ba prosedimentu esportasaun nian.

 

Rekomendasaun sira 

Konservasaun &
Eko-Turizmu 

Importánsia husi Patrimóniu Kulturál no Naturál 
Patrimóniu kulturál no naturál mak fundasaun ba turizmu sustentável no konservasaun ekolojia.
Nasaun sira hanesan Laos no Timor-Leste, iha ne’ebé biodiversidade, paizajen foho, koñesimentu
tradisionál, no fatin istóriku sagradu integra hamutuk - bele sai hanesan fonte ida ba identidade
nasionál no mós rikusoin ekonómiku ida ne’ebé vital.

Iha Timor-Leste, ligasaun ida-ne'e bele haree iha inisiativa sira hanesan Grupu Turizmu
Komunidade Gugleur iha munisípiu Likisa. Hanesan fahe husi Sr. Juliao dos Santos dé Carvalho,
foin-sa'e sira inisia atividade turizmu  ne’e, la’os de'it atu hetan rendimentu maibé mós atu
konserva sira-nia floresta no ambiente naturál. Sira fiar katak "turizmu ne'ebé di'ak presiza
ambiente ne'ebé moos no saudavel" reflete kompriensaun lokál ne'ebé kle'an kona-ba ligasaun
entre ekolojia no moris-di'ak komunidade nian.

Iha nível nasionál, Timor-Leste kompromete ona 25% husi nia
rai ba konservasaun liu husi área protejida dezignadu hamutuk
46 iha Sistema Nasionál Área Protejida sira, inklui sítiu ikóniku
sira hanesan Parke Nasionál Nino Konis Santana no área
sagradu Tasi Tolu. Fatin sira ne’e hanesan uma ba
biodiversidade, manu migratóriu sira, no istória
peregrinasaun sagradu, hanesan vizita husi Papa João
Paulo II no Papa Francisco. Hanesan destaka husi Sr. Olandino
Tome, área sira-ne’e kaer la’ós de’it signifikadu ekolójiku maibé
mós signifikadu relijiozu, kulturál, no istóriku, hodi oferese
oportunidade úniku ba turizmu ne’ebé prezerva no selebra
patrimóniu Timor-Leste nian.

Aleinde ne'e, ONG Santalum hatudu oinsá área protejida sira
bele transforma ba rezerva floresta urbana, ne'ebé serve ba
objetivu konservasaun no edukasionál. Hanesan Sr. Adalberto  
fahe, atividade reflorestasaun no eko-turizmu iha área Tasi-tolu  
bele sai destinu ba públiku lokál no internasionál sira, enkuantu
promove biodiversidade no konxiénsia públika.
Patrimóniu la'ós entidade estatika ida, maibé sistema
dinámiku ida-ne'ebé komunidade sira kontinua prezerva no
aprezenta ba mundu liuhusi inisiativa turizmu sustentavel
sira.

Nasaun Laos oferese modelu ida ne'ebé di’ak kona-ba oinsá ekoturizmu bele buras, maski iha
nasaun ida ne'ebé maka hala’eu ho rai-maran no ho foho deit (laiha tasi). Nasaun Laos nia rai
70-80% mak kobre husi ai-laran no foho-a’as sira; nune’e, nasaun Laos nakfilak nia jeografia
sai forsa ida. Hanesan fahe husi Sr. Inthy Deuansayanh, fundadór husi Green Discovery
Laos, sira nia susesu maka “Integra konservasaun ho turizmu hodi fornese esperiénsia
sira ne'ebé signifikativu no edukasionál ba vizitante sira.”

Modelu Eko-
turizmu

Nasaun Laos
no Relevánsia

ba Timor-
Leste

Green Discovery opera uma iha ai-
leten, esperiénsia kafé bee-tudak
(air terjun), aventura sira ho tali, no
espedisaun (tour) patrimóniu
kulturál. Esperiénsia sira-ne'e
sentradu iha komunidade, foka ba
konservasaun, no dezeña ho úniku
atu atrai vijitante sira ne'ebé iha
konxiénsia kona-ba ambiente. Sira
nia modelu hatudu oinsá empreza
privada, bainhira aliña ho
partisipasaun lokál no valór
ekolojia sira, bele dudu
kreximentu turizmu nasionál. 

Modelu ida-ne'e relevante tebes ho Timor-Leste. Hanesan Sr. Juliao hateten hafoin rona tiha
aprezentasaun husi Sr. Inthy, foin-sa'e Timor-oan sira bele no tenke foti inisiativa atu forma setór
turizmu, oferese esperiénsia trankuilidade (hakmatek) no bazeia ba natureza hanesan iha Montana
Gugleur, Likisa. Nune'e mós, grupu Juventude Hadomi Natureza (JHN) esplora turizmu iha fatuk-
kuak, ne'ebé suporta husi formasaun espeleolojia internasionál no hakarak kolabora ho ajénsia
governu sira. Sr. Olandino simu sira-nia inisiativa no oferese apoiu husi Diresaun-Jeral Floresta.

Timor-Leste bele adapta aprosimasaun Nasaun Laos nian hodi dezenvolve:
Produtu turizmu úniku, ho impaktu ki'ik (ezemplu, eko-gruta sira, akompamentu iha foho,
atrasaun kulturál sira);
Atividade sira ne'ebé lidera husi foin-sa'e sira, bazeia ba konservasaun;
Kolaborasaun trans-setoriál entre governu, ONG sira, no komunidade sira. 25



Turizmu komunitáriu iha Timor-Leste buras daudaun maibé hasoru dezafiu sériu. Lakuna
infraestrutura, limitasaun finansiamentu, no limitasaun kapasidade ameasa
eskalabilidade no sustentabilidade inisiativa sira iha baze.

Apoiu polítika
ne’ebé presija

atu habelar
turizmu

komunitáriu 

Sra. Alda hato’o pontu krusiál ida:
enkuantu foin-sa’e sira dala barak
ema bolu “ajente mudansa nian”,
sira labele kumpre papél ida-ne’e

bainhira laiha infraestrutura
adekuadu. Asesu estrada, bee-moos,
no fasilidade báziku turístiku sira sei

falta iha área rurál barak. 

Sr. Cosme Barreto, reprezentante husi
Administrasaun Munisípiu Covalima hatutan

tan katak área protejida sira hanesan Suai
Loro sei subdezenvolvidu nafatin. Nia insisti

katak kualkér atrasaun turístika tenke inklui
sistema jestaun, inklui introdusaun taxa

entrada no pesoál treinadu.

Sr. Adalberto husi Santalum hato’o
sira nia esforsu susesu iha Tasi Tolu,
ne’ebé tranforma fatin mamuk sai

eko-destinu liu husi reflorestasaun
no envolvimentu públiku. Nia husu
atu iha nafatin kolaborasaun, ne’ebé

hetan apoiu husi Diresaun Jeral
Floresta.

Moderadór Sr. Adalfredo Ferreira reforsa
ideia katak turizmu no konservasaun liga malu.
Nia propoin atu revitaliza grupu traballu inter-

ajénsia no sosiedade sivíl sira kona-ba foin-
sa'e sira, karpintaria, ONG sira—hodi haburas

diálogu regulár. Nia salienta katak
dezenvolvimentu floresta no ekoturizmu

hanesan responsabilidade ida ne'ebé fahe ho
entidade oioin, la'ós de'it governu sira. 

  Rekomendasaun Xave sira:
Fó prioridade ba investimentu iha infraestrutura rurál iha fatin turizmu sira;
Estabelese janela finansiamentu dedikadu ba proposta turizmu komunitáriu nian;
Fornese kapasitasaun no apoiu tékniku ba grupu foin-sa’e sira no jestór turizmu lokál
sira;
Enkoraja koordenasaun inter-ministeriál atu evita rediresaun proposta no konfuzaun;
Promove polítika konservasaun ne’ebé transparente no aplikavel hodi proteje área
protejida sira hanesan Tasi Tolu;
Hamoris fali grupu traballu setorál sira ba diálogu kontínuasaun kona-ba polítika no troka
koñesimentu.

Kréditu Karbonu  

Inisiativa Nasionál no Lokál 
Timor-Leste nia atividade kona-ba konservasaun no ekoturizmu, ne’ebé relasiona ho karbonu
implementa daudaun hela liu-husi mistura ida husi programa nasionál no projetu komunidade
lokál sira. Programa Ho Musan Ida, ne’ebé lansa iha Baguia, implementa iha tinan 15 nia laran
ona, emprega funsionáriu no traballadór kampu hamutuk 40 resin no fornese pagamentu
insentivu anuál ba partisipante sira bazeia ba númeru ai-oan ne’ebé kuda. Ida-ne'e mós
finansia projetu lokál sira kada tinan. Programa Rai Matak hala’o operasaun iha Liquica, Covalima,
Lautem, Suai, no Viqueque, ne’ebé emprega traballadór kontratadu maizumenus ema na’in-
100. Ida-ne'e integra atividade sira konservasaun nian, produsaun ai-han lokál, promosaun
eko-turizmu, no kapasitasaun komunidade nian.

Projetu Enhanced Agroforestry for Resilient Timorese Household (EARTH), ne’ebé finansia
husi Uniaun Europeia (UE) no implementa husi World Vision Timor-Leste ho apoiu husi Fundação
Carbon Offset Timor (FCOTI), promove agrofloresta ne’ebé reziliente ba klima liu husi kuda ai-
horis dispersa, ai-laran, sistema silvopastoral, SALT, Agrikultór Jere Rejenerasaun Naturál. FCOTI
nia projetu sira karbonu nian, sertifikadu tuir Padraun Plan Vivo, hala’o iha Manatuto, Viqueque, no
Manufahi, kria empregu, restaura rai sira ne’ebé degrada ona, no hadi’a rendimentu uma-
kain nian liu husi meius subsisténsia sustentável ne’ebé liga ba merkadu karbonu.

Orador sira subliña poténsia signifikante ba Timor-Leste atu hetan rendimentu husi merkadu
karbonu voluntáriu no tuir Artigu 6 Akordu Paris nian. Pontu Fokal UNFCCC, Sr. Augusto Pinto,
hateten katak mekanizmu kooperasaun voluntáriu bele atrai investimentu, hasa'e
kapasidade nasionál, no fornese finansiamentu klimátiku ba komunidade lokál sira no mós
asegura integridade ambientál. Iha sorin seluk, reprezentante husi FCOTI mós aprezenta katak
sira nia modelu fa'an kréditu karbonu tuir baze ba kada hektar fó ona rendimentu ba uma-kain
rurál sira, enkuantu programa sira hanesan Ho Musan Ida oferese pagamentu anuál ba kuda Ai ho
valór $0.50 kada ai-hun durante tinan 15. Liu husi habelar partisipasaun iha merkadu karbonu
internasionál sira no halo aprosimasaun la'ós merkadu sira, Timor-Leste bele hametin ninia
ekonomia, diversifika fonte rendimentu, no suporta dezenvolvimentu rurál sustentavel.

Potensiál ba Rendimentu liu-
husi Merkadu Voluntáriu no
Artigu 6 husi Akordu Paris 

Lakuna iha kuadru legál no
komunidade nia konsiénsia

Maske iha potensialidade, iha lakuna krítiku iha kuadru legál no institusionál sira ne'ebé regula
atividade karbonu. Sr. Daniel Pereira nota katak Timor-Leste agora dadaun laiha lejizlasaun
nasionál kona-ba karbonu, no prosesu dezenvolvimentu lei sira-ne'e - ne'ebé presiza aprovasaun
husi Konsellu Ministrus no Parlamentu Nasional - sei lori tempu. Laiha regulamentu ida-ne'e
limita investidór nia interese no atraza envolvimentu formál ho merkadu karbonu
internasionál sira. Komprensaun nivel komunidade kona-ba mekanizmu komérsiu karbonu
nafatin limitadu, no presiza hasa'e konsiénsia ne'ebé luan liu atu asegura partisipasaun lokál
informadu, ekuitativu no sustentavel. Se la iha kuadru polítika no koñesimentu públiku ne'ebé
forte, Timor-Leste la uza nia oportunidade merkadu karbonu.

28



Rezultadu no
Rekomendasaun

Xave 

Polítika & Governasaun 

Hametin Polítika no Koordenasaun
Floresta: Finaliza no implementa
Estratéjia Setór Floresta Timor-Leste
2025–2035 ho papél klaru ba floresta
Estadu, komunidade, no privadu. Hadi’a
koordenasaun entre ministeriál sira hodi
halakon regulamentu sira ne’ebé
sobrepoin malu ne’ebé agora daudaun
atraza investimentu sira.

Dezenvolve Enkuadramentu Karbonu
no Eko-Turizmu nian: Estabelese
lejislasaun nasionál ba merkadu sira
karbonu nian (voluntáriu no Artigu 6
Akordu Paris) no kria enkuadramentu
polítika ida ba ekoturizmu sustentável,
ne'ebé lidera husi komunidade.

Hadi’a Sistema Lisensiamentu no
Aplikasaun: Rasionaliza lisensiamentu
floresta no Produtu Floresta Naun-
Madeira (PFNM) hodi hamenus
burokrasia, introdús kuota transparente,
no hametin aplikasaun hasoru tesi ai
ilegál, kontrabandu transfronteira, no
kolleita ne’ebé la sustentável.

Jestaun Área Protejida: Aloka
finansiamentu dedikadu no introdús
sistema reseita bazeia ba konservasaun
(ezemplu, taxa entrada, fahe benefísiu)
ba fatin sira hanesan Parke Nasionál Nino
Konis Santana no Tasi Tolu.

Dezenvolvimentu
Ekonómiku

Investe iha Empreza sira ne'ebé bazeia ba Floresta: Promove plantasaun ai-horis
industriál sira ba ai-teka, ai-samtuku, no espésie sira seluk ne'ebé boot lalais,
hamutuk ho fasilidade prosesamentu ba ai, bambu, bani-been, no kutu lak. Enkoraja
sertifikasaun orgánika no komérsiu justu hodi asesu ba merkadu premium sira.

Suporta Agrofloresta no Dezenvolvimentu PFNM: Habelar sistema agrofloresta
integradu sira ne’ebé kombina kafé, ai-fuan, hakiak ikan, no plantasaun ai-sunu hodi
fornese rendimentu alternativu no hamenus tesi ai ilegál.

Fasilita Parseria Públiku-Privadu-Komunidade: Adapta modelu PPPK husi nasaun
Laos ba plantasaun komersiál, komérsiu karbonu, no ekoturizmu, hodi asegura fahe
benefísiu ne'ebé ekuitativu.

Hasa'e Asesu ba Merkadu no Substituisaun ba Importasaun: Apoia manufatura
doméstika (ezemplu, triplek, mobiliáriu) hodi troka importasaun no loke merkadu
esportasaun nian, liuliu ba produtu sira ne'ebé sertifikadu tuir Uniaun Europeia.

Hasa'e Kapasidade &
Treinamentu 

Treinamentu Tékniku ba Komunidade no Juventude sira: Fornese formasaun
kona-ba silvikultura, jestaun viveiru, no prosesamentu ai; integra programa sira
ne’ebé inkluzivu ba jéneru atu asegura feto sira-nia partisipasaun.

Troka Koñesimentu: Fasilita vizita estudu no parseria sira ho nasaun sira hanesan
Laos, Vietnam, Nova Zelándia, no Austrália hodi replika modelu floresta no eko-
turizmu ne'ebé susesu.

Apoia Peskiza no Inovasaun: Fundu peskiza kona-ba kultivasaun ai-kameli, ai-
hospedaria, tékniku jerminasaun, no propriedade medisinál husi espésie nativa sira.
Enkoraja diversifikasaun produtu liuhusi inovasaun (ezemplu, estrasaun mina,
kompostu bambu nian).

Envolvimentu Juventude
& Komunidade 

Inklui Juventude iha Planeamentu no Foti Desizaun: Formalmente rekoñese no
finansia inisiativa floresta ne’ebé lidera husi juventude (ezemplu, ESHANA-UNTL,
Juventude Hadomi Natureza) atu hametin reflorestasaun, eko-turizmu, no programa
edukasaun ambientál.

Hari’i Propriedade Lokál ba Esforsu Konservasaun nian: Asegura pose
komunidade nian ba rai-florestál no produtu sira, hamutuk ho akordu fahe reseita ba
malu nian, hodi insentiva protesaun ba bacias hidrograficas, biodiversidade, no fatin
turizmu sira.

Konxiénsia no Edukasaun Públiku: Implementa kampaña nasionál sira hodi hasa'e
konxiénsia kona-ba merkadu karbonu, lei floresta sira, no utilizasaun rekursu
sustentável.

Konkluzaun 

Partisipante sira apresia Konferensia Nasional Floresta nian hodi
hatán ba ekotourizmu, merkadu karbonu, konservasaun
ekosistema, no diversifikasaun ekonómika liuhusi florestal.
Ekotourizmu ne'ebé liga ho konservasaun haree hanesan
oportunidade boot ida atu hadi'a kondisaun moris no proteje
biodiversidade no patrimóniu kulturál. Oportunidade merkadu
karbonu, inklui agrikultura no komérsiu, mós rekoñese hanesan
importante ba reziliensia ekonómika Timor-Leste nian iha futuru.

Floresta hanesan Motor ba
Dezenvolvimentu Sustentável

Sesaun paralelu sira kona-ba produtu madeira no naun-madeira,
inovasaun, no agrofloresta fornese fahe-hanoin sira ne'ebé iha
valór entre peritu nasionál no internasionál sira. Partisipante sira
hetan hanoin kona-ba téknika prátika sira hanesan modelu
agrofloresta nian, adisaun valór produtu, no utilizasaun espésie
ai-horis nian ne'ebé bo’ot no buras lalais, enkuantu mós
aprende husi esperiénsia emprezariál no internasionál sira
ne'ebé liga floresta ho seguransa ai-han.

Fahe Koñesimentu no Inovasaun

Pontu xave sira subliña nesesidade atu fó plataforma ba foin-sa'e
sira atu halo proposta, adopta aprosimasaun bazeia ba
komunidade, no rekoñese ai-laran sira hanesan sentrál ba
dezenvolvimentu nasionál no adaptasaun klimátika. Prezerva
biodiversidade no espésie úniku sira, no mós promove produtu
florestal sustentavel no produtu ho valór aas, haree hanesan
esensiál atu hasa'e rendimentu rurál no hametin bee, agrikultura
no ekonomia nasionál.

Xave ba Futuru

Satisfasaun jerál ho konferénsia ne'e aas, ho maioria partisipante sira deskreve sira-nia an
hanesan "kontente" ka "haksolok" ho eventu nia organizasaun, konteúdu, no diversidade
oradór sira-nian. Númeru ki'ik deit mak espresa hanoin neutru ka la satisfeitu, dala barak liga
ba limitasaun tempu ka pergunta sira ne'ebé la hetan resposta durante sesaun sira.

Feedback 

HABELAR ALKANSA NO INKLUZIVIDADE
Kona-ba melloramentu, partisipante sira sujere atu estende
konferénsia ba liu loron ida, hodi fó tempu barak liután ba
aprezentasaun sira, no asegura espasu ba diskusaun grupu nian.
Balun rekomenda atu hala'o konferénsia sira iha futuru iha
munisípiu sira hodi alkansa komunidade rurál sira diretamente, hodi
hasa'e konxiénsia kona-ba papél floresta nian iha diversifikasaun no
konservasaun ekonómika.
Ema seluk sujere atu envolve oradór barak liután ho matenek iha lei
ambientál hodi ajuda klarifika regulamentu sira ba investidór
potensiál sira.

HASA'E KUALIDADE NO PARTISIPASAUN

Rekomendasaun adisionál sira inklui hadi'a jestaun tempu, hadi'a
lojístika (partikularmente ba sesaun paralelu sira).
 Balun husu atu iha envolvimentu boot liu husi ema sira ne'ebé
foti desizaun polítiku hamutuk ho peritu tékniku sira, no mós
rekoñesimentu husi partisipante sira liuhusi sertifikadu. 
Envolve espesialista no prátikante sira ne'ebé iha esperiénsia iha
área ekonomia no florestal.

 SUSTENTA MOMENTUM

Feedback ne'e reflete ho klaru katak Konferénsia Nasionál Floresta
nian maka plataforma importante ida ba diálogu, aprendizajen, no
kolaborasaun. 
Partisipante sira hakarak ida-ne’e kontinua hala’o iha tinan-tinan, ho
envolvimentu maka’as liután husi komunidade, foin-sa’e sira, no
parte interesada oioin, hodi asegura momentum ne’ebé hamosu asaun
tanjível ba ai-laran, ema, no ekonomia Timor-Leste nian

Etapa tuir mai

Kompleta esbosu estratéjia nian no dezenvolve versaun ida ne'ebé simplifikadu,
orientadu ba asaun. Dokumentu ida ne’e sei sai hanesan matadalan pratika ida atu tulun
Diresaun Jeral Floresta (DGF) hodi prepara planu anual no estabelese metas ne’ebe bele
sukat iha tinan sanulu tuir mai. 
Adisionalmente, ida-ne'e sei fornese orientasaun klaru ba parseiru sira no parte
interesada sira atu aliña sira nia atividade sira ho prioridade sira setór nian.

Finaliza Estratéjia Setór Floresta 2025–2030: 

Bazeia ba rezultadu husi Konferénsia Nasionál Floresta nian, DGF - SEF sei hala'o
asaun estratéjiku oioin hodi transforma diskusaun no rekomendasaun balun ba
rezultadu konkretu sira:

Halo inventáriu komprensivu ida atu determina área kobertura totál potensialidade ai-
kameli nian iha Timor-Leste no avalia ai-oan hira mak boot ona hodi bele kolleita.
Rezultadu sira sei informa ajustamentu ba dekretu-lei atuál, hodi garante kolleita
kontroladu no sustentável ba ai-kameli ne'ebé maduru enkuantu salvaguarda
rejenerasaun.

Halo Inventáriu ba Ai-Kameli:

Hahú kampaña nasionál ida hodi promove kultivasaun bambu nu’udar medida adaptasaun
ba klima no nu’udar rekursu ekonómiku ne’ebé iha valór. Ida-ne'e sei inklui
sensibilizasaun, formasaun téknika ba komunidade sira, no promosaun merkadu nian hodi
destaka benefísiu ambientál no ekonómiku bambu nian.

Lansa Kampaña Nasionál Bambu: 

Envolve ho ativu foin-sa’e sira iha faze hotu-hotu inisiativa floresta nian, husi kampaña
sensibilizasaun to’o kapasitasaun no mobilizasaun komunidade. Hakbiit foin-sa'e sira atu
sai na'in ba protesaun floresta nian sei hasa'e esforsu sustentabilidade nian, haburas
lideransa, no garante kontinuidade prátika konservasaun nian ba jerasaun sira iha futuru.

Envolve Juventude iha Konservasaun Floresta no Kampaña sira: 

Galeria Foto

Galeria Foto

08:00 - 09:00 Rejistrasaun

09:00 – 09:10
Abertura husi MC, atribuisaun tais ba bainaka nivel alto
sira

09:10 - 09:30
Orasaun
Hino Nasional
Dansa tradisional

09:30 - 09:40 Introdusaun no Objetivu husi Konferénsia Nasionál –
H.E. Eng. Fernandino Vieira da Costa

09:40 - 09:50 Breves palavras: Sua Excia. Sr. Marc Fiedrich,
Embaixadór Uniaun Europeia (UE) iha Timor-Leste

09:50 - 10:00 Diskursu Prinsipál 1: Oradór Nasionál - Dr. Natalino de
Araújo, Profesór iha UNTL

10:00 - 10:10 Diskursu Prinsipál 2: Oradór Internasionál – Dr.
Manuel Bonita, Asesór Internasionál ba Floresta

10:10 – 10:20
Diskursu Prinsipál 3: Oradór Internasionál – Prof.
Brett Inder, Profesór iha Universidade Monash &
Asesór iha PROSIVU

10:20 - 10:30 Diskursu Prinsipál 4: Oradór Internasionál – Ms. Lan N.
Le, Ekonomista Ambientál, ADB

10:30 - 10:35 Video badak 

Ajenda
Aneksu



10:35 - 10:40
Diskursu abertura: Sua Excia. Sr. Eng. Marcos da Cruz,
MAgSt, Ministro da Agricultura, Pecuária, Pesca e
Florestas

10:40 – 10:50

Diskursu abertura: Sua Excia. Sr. Eng. Mariano
ASSANAMI Sabino Lopes, Vice-Primeiro-Ministro,
Ministro Coordenador dos Assuntos Sociais e Ministro
do Desenvolvimento Rural e Habitação Comunitária

10:50 - 11:00 Serimónia abertura no foto grupu 

11:00 - 11:30
Pauza kafé / espozisaun & networking / konferénsia
imprensa

11:30 - 13:00

Diskusaun Painél:
Potensiál Ekonómiku Setór Floresta Timor-Leste nian:
Oportunidade no Dezafiu sira

Sr. Hermenegildo de A. Granadeiro, Diretor-Geral
das Florestas
Sr. Hugo Trindade, Coordenador Projeto Quinta
Portugal 
Sr. Lucio P. de Jesus, Na’in Karpintaria Fatunsah
Unipesoal, Lda
Eng. Arcanjo da Silva, Diretór Ezekutivu
TradeInvest Timor-Leste
Sr. Aurito Kanuth Rodrigues, Diretór Nasionál
Coordenacao Operasionál, IADE
Sra. Maria Natalia Gusmão, Rep. Jovem (ESHANA-
UNTL)

Moderadór: Sr. Flavio Simões



14:00 - 15:15

Sesaun Aprezentasaun Paralelu 1: 
�    Salaun Boot: Produtu Madeira

Sra. Rithika, Companhia Industria Ai-Kameli
(AAEO)
Sr. Julião da Costa (Companhia Loi-lari) & Sr.
Antonio Gomes (Kompañia Lady-Tasi)
Sr. Victor Ximenes, Produsaun Ai-kameli & Ai-teka
Sr. Robert William, Ai-Com – Peskiza plantasaun
Ai-Kameli
Sr. Elvino de Oliveira, Konsultór Nasional - Estudu
Kazu Nova Zelándia nian
Sr. Mario Sacaio, Dept. de Produção e Utilizasaun
dos Produtos Florestais – lisensiamentu

 
Moderadór: Sr. Pascoal Barros
 
�    Salão Pequena: Produtu Naun-madeira

Sr. Mario Ribeiro, Instituisaun Bambu - Produsaun
Au ba indústria mobiliáriu 
Sr. Julio dos Reis, Grupu Bani-been husi Cribas –
Produsaun Bani-been natural
Sr. Baptista Oqui, Grupu Kutu lak Oecusse –
Exportasaun produtu Kutu Lak ba Indonézia
Sr. Xisto Martins, CALIP - Projetu Hadi'a Meius
Subsisténsia Kafé no Agrofloresta nian
Sr. Norberto Vicente, Dept. de gestão dos
produtos de florestas industriais
Sr. Agustinho Ximenes, Agrofloresta - CRS

Moderadór: Sr. Adalfredo do Rosário Ferreira

15:15 - 15:30 Pauza kafé & Tempu tranzisaun



15:30 - 16:45

Sesaun Aprezentasaun Paralelu 2: 
�    Salão Boot: Konservasaun & Eco-turismo

Sr. Inthy Deuansavanh (Oradór Internasionál),
Prezidente Inthira Group – Eko-turizmu iha nasaun
Laos
Sr. Julião Carvalho, Grupu Turismo Comunitaria
Montanha de Gugleur
Sr. Olandino Tome de Sousa, Dezenvolvimentu
Turizmu Natural

Moderadór: Sr. Adalfredo do Rosário Ferreira

�Salão pequena: Kréditu karbonu

Sr. Daniel Pereira, Secretario Geral AND.I. P –
Polítika no estrategia Merkadu Karbou
Sra. Leopoldina Guterres, Rai Matak & Ho Musan
Ida (HMI) - Projetu Nasionál To’os Karbonu
Sr. Liberio do Rosario, Fundação Carbon Offset
Timor (FCOTI) – Fa’an Kreditu Karbonu
Sr. Osia da Cruz, World Vision Timor-Leste (WVTL)
– Hasa’e oportunidade rendimentu komunidade liu-
husi projetu EARTH
Sr. Augusto Pinto, Focal Point UNFCCC - Dalan ba
Merkadu Karbonu: Mekanizmu Voluntáriu no
UNFCCC tuir Artigu 6 Akordu Paris

Moderadór: Sr. Adelino Rojario

17:00 - 17:30

Serimónia enseramentu
Apresiasaun ba oradór sira
Liafuan taka - Sua Excia. Sr. Eng. Marcos da
Cruz, MAgSt, Ministro da Agricultura, Pecuária,
Pesca e Florestas 
Feedback & Foto grupu


